
Penghargaan 

Juga kepada mereka-mereka yang telah menyediakan kemudahan-kemudahan ataupun 
rujukan dalam bentuk lisan, bacaan mahupun peralatan. Segala pendapat dan pandangan 

Prakata 

" Penggunaan kayu dalam rekabentuk senibina masa kini,khususnya rumah 

kediaman" merupakan pemilihan tajuk bagi Dissertasi ini. Segala kajian telah dibuat 

secara rawak di sekitar Kuala Lumpur, Shah Alam dan Petaling Jaya 

Dibawah tajuk ini penulis cuba mengkaji sejauh mana penggunaan kayu tersebut dalam 
senibina masa kini. Penekanan adalah tertumpu kepada rumah-rumah kediaman, 
memandangkan penggunaan kayu untuk rekabentuk ini adalah bebas. Selain daripada 
sebagai bahan-bahan kemasan terakhir, ianya juga digunakan sebagai struktur utama 
rekabentuk. 

Penggunaan kayu ini seharusnya memenuhi konsep rekabentuk, prinsip-prinsip asas 
perancangan dan kesesuaian jenis kayu. Ini adalah untuk mencapai kesinambungan dan 
keharmonian sesuatu rekabentuk. 

Dalam rekabentuk-rekabentuk mewah seperti hotel, restoran dan sebagainya, penggunaan 
kayu tidaklah begitu ketara. Ianya lebih tertumpu kepada ruang-ruang dalaman sahaja. 
Namun demikian penonjolan kayu cukup berkesan dalam memperkenalkan identiti 
Malaysia kepada dunia luar. 

Kajian untuk tajuk ini merangkumi keseluruhan perancangan. Namun demikian masih 
terdapat kelemahan-kelemahan dalam bab-bab tertentu. Ini adalah kerana kurangnya 
sumber-sumber maklumat sama ada dalam bentuk bacaan mahupun sumber-sumber lain. 

Semoga hasil dari kajian ini dapat menepati keperluan mata pelajaran Dissertasi, 
seterusnya dimanfaatkan oleh pelajar-pelajar dalam mengenali penggunaan kayu dalam 
rekabentuk senibina moden ini. 

Sekian, terima kasih 

Kamarul Azam B Selamat 

Pengenalan 

Kayu merupakan sebahagian daripada bahan dalam sesuatu binaan. la merupakan bahan 
semulajadi yang ditemui semenjak manusia mula mendirikan tempat kediaman. Ini jelas 
menunjukkan bahawa bahan kayu ini telah digunakan sejak beratus tahun lamanya. 
Namun demikian, penggunaan kayu secara terperinci bermula apabila manusia mula 
menggunakan alat-alat bertukang dalam kehidupan. 

Kini walaupun tidak semua rekabentuk yang menggunakan bahan kayu ini, namun masih 
terdapat elemen-elemen binaan yang masih mengekalkan bahan kayu. Ini termasuklah 
elemen tangga, tingkap, pintu, kekuda bumbung dan sebagainya. Bahan kayu ini perlulah 
diawetkan terlebih dahulu bagi mengekalkan ketahanan kayu itu sendiri. Biasanya kayu 
yang baik akan menghasilkan sesuatu kesan rekabentuk yang menarik. Kayu dari jenis 
chengal dan meranti adalah antara kayu yang digunakan untuk struktur struktur utama. 
Manakala kayu -kayu jenis kapur berangan dan keruing digunakan untuk elemen-elemen 
kedua. Kayu jenis nyatoh biasanya digunakan untuk kemasan terakhir dan kabinet-
kabinet. Setiap jenis kayu mempunyai kekuatan dan ketahanan yang berbeza. 

Dalam dunia moden ini banyak rekabentuk-rekabentuk yang memerlukan ketahanan dan 
bahan binaan yang kuat. Bagi rekabentuk bangunan tinggi, penggunaan kayu adalah tidak 
sesuai. Kebanyakkan ukuran-ukuran kayu tidak dapat memenuhi kehendak-kehendak 
rekabentuk tersebut. Ukuran-ukuran kayu hanya terhad kepada rekabentuk-rekabentuk 
yang kecii sahaja. Akan tetapi kayu masih digunakan sebagai hiasan untuk ruangan-
ruangan dalaman. Keaslian warna dan "texture" kayu itu sendiri boleh memberikan mood 
dalam sesuatu ruang. Selain dari itu, ia juga dapat memperkenalkan identiti kebangsaan 
kepada dunia luar. Menyedari akan hakikat ini, perlulah dikekalkan penggunaan kayu ini 
di tempat-tempat kunjungan pelancung. 

Di hotel-hotel, penggunaan kayu boleh memperlihatkan sesuatu ruang kelihatan unggul 
(elegant). Kombinasi bahan binaan juga penting bagi menghasilkan kesan ruang yang 
berjaya dan menarik. 

Teknologi baru telah memperkenalkan penggunaan kayu secara moden. Ini termasuklah 
dalam penggunaan struktur-struktur utama. Kaedah-kaedah yang lebih efektif yang boleh 
memberikan ketahanan tambahan bagi kayu ini. 

